
كوهین  )دانیال  بڵێین  ده توانین  بێچه ندوچوون 
بندت(، دیارترین كاره كته ری شۆڕشی خوێندكارانی 
خۆی  كاتی  ش��ۆڕش��ه ی  ئ��ه و  فه ڕه نسایه .  1968ی 
ل��ه  زان��ك��ۆی )ن���ان���ت(ه وه  ت���اوی س��ه ن��د و گ���ه ر له  
فریانه كه وتبایه و  )دیگۆل(  ژه ن��ه راڵ   دواساته كانیدا 
نه كردبایه ،  بارودۆخه كه ی  كۆنتڕۆڵی  سه رله نوێ 
ڕه نگبوو بۆشاییه كی سیاسی ڕاسته قینه ی له  وڵاتدا 
ئه و  ڕامباڵیایه .  پێنجه می  كۆماری  دروستبكردایه و 
خوێندكاران  شۆڕشێكی  وه ك  سه ره تا  شۆڕشه ی 
كرێكارییه كان  سه ندیكا  ئه وه ی  دوای  ده ستیپێكرد، 
دایانه  پاڵی و له  زیاد له شارێكیشدا ده ستیان به سه ر 
خۆبه ڕێوه بردنیاندا،  ج���اڕی  گ���رت و  ك��ارگ��ه ك��ان��دا 

ئاڕاسته یه كی ترسناكی گرته به ر.
ڕادیكال و  چ��ه پ��ه   ش��ۆڕش��ی   ،1968 ش��ۆڕش��ی 
په ڕگیره كان بوو، شۆڕشێكبوو له  دژی بۆرژوازیه ت و 
هاوكات  به ڵام  ڕاستڕه وه كان،  سیاسیی  ده سه ڵاتی 
نوێنه ره   دۆگماو  چه پی  دژی  له   بوو  شۆڕشێكیش 
بوو.  فه ڕه نسا  كۆمۆنستی  پارتی  كه   فه رمییه كه ی 
كاره كته ری  له سه ر  دژبه یه ك  هه ڵوێستێكی  لێره وه  
)دانیال كوهین بندت( دێته گۆڕێ. له لایه ك هه ڵوێستی 
چه پی  ڕۆشنبیرانی  ڕاب��ه ری  سارته ر(ی  پۆڵ   )ژان 
ف��ه ڕه ن��س��ا ك��ه  پ��ی��رۆزب��ای��ی ل��ه  خ��وێ��ن��دك��اران كرد، 
ئه و  ك����رده وه ،  ب��ه ب��ه ر ش��ۆڕش��دا  ب���ه وه ی خوێنیان 
مه یاندبوویان،  دۆگ��م��اك��ان  كۆمۆنیسته   خوێنه ی 
له گه ڵ  هه ڵوێستی )جۆرج مارشێی( سه رۆكی پارتی 
له و  نه فره تی  له وكاته دا  كه   فه ڕه نسا،  كۆمۆنستی 
ده ركردنی  لایه نگری  كردو  ئه ڵه مانییه   ئانارشیسته  

بوو له  فه ڕه نسا، له لایه كیتره وه .
شایه نی باسه  )دانیال كوهین بندت( له  ئه ڵه مانیا 

بوو،  بنه ماڵه یه كی جوله كه   دنیاوه و كوڕی  هاتبووه  
جڵه وی  1933دا،  ساڵی  له   نازیه كان  كاته وه ی  له و 
فه ڕه نساو  به ر  په نادێننه   گرته ده ست،  حوكمڕانییان 
)كوهین(  ده ژی��ن.  وڵات��ه دا  له و  په ناهه نده یه ك  وه ك 
گروپێكی  له   بوو  ئه ندام  گه وره بوو،  فه ڕه نسادا  له  
سوور(.  )ڕه ش و  ب��ه ن��اوی  بچووكدا  ئانارشیزمی 
خ��ه ون��ی س��ه ره ك��ی ئ��ه م گ��روپ��ه  ئ��ه وه ب��وو، خوێنی 
شۆڕشه ی  ئه و  شۆڕش،  چه مكی  به ر  تازه بكه نه وه  
ناپاكییان  بابه ویه ت  ستالینیه ت و  بیروكراسیه تی 
ده رهه ق كردبوو، ئه و بیرۆكراسیه ته ش له و كاته دا 
به سه رچینی  ته قلیدییه كان،  كۆمۆنیسته   پ��ارت��ه  
پراكتیزه یان  به گشتی  چه په كاندا  هێزه   كرێكاران و 

ده كرد.
پێناو شۆڕشدا،  ل��ه   ش��ۆڕش  پ��ه ت��ی،  ش��ۆڕش��ی 
ئه مه   شۆڕشدا،  به سه ر  ش��ۆڕش و  ناو  له   ش��ۆڕش 
خواست و ویستی ئه و ڕیسكه  خوێندكارییه  بوو كه  
ده ستی  )نانت(ه وه ،  زانكۆی  خوێندنی  هۆڵه كانی  له  
ئه ڵه مانیا و چه ند  فه ڕه نسا و  ته واوی  پاشان  پێكردو 
كه   س��ه ره ت��ا  گ��رت��ه وه .  ئ��ه وروپ��ای  دیكه ی  وڵاتێكی 
ده ستیپێكرد، پێده چوو )ئاگرێكی شۆڕشگێڕانه ( بێت، 
جگه  له  گڕدانی خۆی به ده ستی خۆی، به مه به ستی 
چه پێنراوه   شۆڕشگێڕییه   وزه   ئه و  به تاڵكردنه وه ی 
ببێته   ئاماده یه   لای ئه و توێژه ی به سروشتی خۆی 
لاوانه ،  كه   ڕادیكالانه   ڕسكێكی  هه موو  سوته مه نی 

هیچ ئامانج و به رنامه یه كی دیكه یان نه بووبێت.
له سه روه ختی  ك��ه   ب��ن��دت(  ك��وه��ی��ن  )دان���ی���ال 
بزووتنه وه كه ی ئایاری 1968دا  لاوبوو، ئێستا ته مه نی 
په نجاوچوار ساڵه، ئه و شۆڕشگێڕه ی له  ناخیدابوو، 
بزووتنه وه ی  ژێ��ری  لایه نگرێكی  ب��ۆ  خ��ۆی  جێی 

دانیال كوهین بندت و 
په شیمانبوونه وه  له  شۆڕش!

جۆرجتهڕابیشی
لهعهرهبییهوه:شوانئهحمهد

ژینگه پارێزانی ئه وروپایه كی سه وز چۆڵكرد. له  بری 
)شه هوه تی شۆڕش( كه  به  وته زای خه ون و ئیراده  
سه ودا له گه ڵ  ژیاندا ده كات، )شه هوه تی سیاسه ت(ی 
هێنایه  گۆڕێ كه  خۆی ده رگیری دیاله كتیكی واقیع و 

شته  شیاوه كان ده كات.
)دانیال كوهین بندت( كه  بۆ ماوه ی هه شت ساڵ  
فرانكفۆرت  ش��اری  ش��اره وان��ی  سه رۆكی  جێگری 
بوو، وه ك كاندیدای سه وزه كانی ئه ڵه مانیا، ئێستا و 
ئه وروپادا.  په رله مانی  له   ئه ندامه    ،1994 ساڵی  له  
ئایا ئێستا چۆن ئاوڕ له  ڕابردووی خۆی ده داته وه و 
چۆن چۆنی دادگایی سی ساڵی پێش ئێستای خۆی 

ده كات كه  شۆڕشی په تی ده په رست؟
ب��ك��ات: شۆڕش  قسه   ب��ده ی��ن  ب��ه خ��ۆی  ڕێ  ب��ا 
ده دات  كۆمه ڵگه یانه   ئه و  خه یاڵدانی  دنه ی  وه همێكه  
به شتێكیتر  پێویستی  گۆڕان  له   له واقیعدا  جگه   كه  
پاڵه وانی  ئێمه ش  نه بوو،  شۆڕش   68 ئایاری  نییه . 
دیاریكراومان  كۆنكرێتی و  پڕۆژه یه كی  هیچ  بین، 
پێنه بوو، ئه وه  نه بێت له  پڕێكدا كه وتینه  ناو گێژاوی 
ئه و شه پۆله  بووین و  ئێمه ش سوار  ڕووداوه ك��ان و 
مه ستی سه ركه وتن بووین. ئه وه ی ڕاستی بێت ئێمه  
شۆڕش  كه ڵكه ڵه ی  هێنده ی  نه بووین،  شۆڕشگێڕ 
ده رمانی  پ��ێ��م��ان��واب��وو  مێشكمانه وه،  چ��ووب��ووه  
چه پگه رایه تییه كی  كۆمۆنیزم،  پیربوونی  ده ردی 
ئه و  ناونیشانی  به   بوو  ئه مه ش  هه ر  ڕادیكاڵانه یه، 
چاپمكرد،  براكه مدا  له گه ڵ   68دا  كۆتایی  له   كتێبه ی 
فریوی  شۆڕش  وه همی  ئێمه   ڕاسته   به رهه رحاڵ ، 
سه ندنه وه ی  له   هه بوو  ده ستمان  ب��ه ڵام  داب��ووی��ن، 
نه   ئێمه   دۆگماتیست،  كۆمۆنیزمی  له   شه رعیه ت 
ماركسیستێكی  به ڵكو  نه ماویی،  بووین  ترۆتسكی 
له   ئازادیمان  ڕه هه ندی  سه رله نوێ  ئازادبووین و 
ئه مه ش  له به ر  دۆزییه وه،  ماركسیزمدا  فه لسه فه ی 
هاوسۆز بووین له گه ڵ  بزووتنه وه ی به رهه ڵستكاری 
هاوكات  چیكۆسلۆڤاكیا،  پۆڵۆنیاو  كۆمۆنیسته كانی 
لایه نگری ئه و بزاوته ش بووین له  یه كێتی سۆڤیه ت 

كه  به بزاوتی جیابووه كان ناسرابوون.
كۆمۆنیست  پ��ارت��ی  ل��ه   ئێمه   ڕه خ��ن��ه ی  ئ��ه گ��ه ر 

ئه وه بوو بێت كه  ده ستبه رداری شۆڕش بوون، ئه وا 
له  سه ره تای حه فتاكانیشه وه  سه ره ی ئێمه  هات تا به  
شۆڕش بڵێین: ماڵئاوا، به ڵام بۆچی؟ ئه م گۆڕانكارییه  
بێت كه   ئ��ه وه   منه وه   ب��ه لای  ڕه نگه   چۆن ڕووی��دا؟ 
ژیاندا،  له   نییه   شتێك  هه موو  سیاسه ت  تێگه یشتم 
مرۆڤ ناتوانێت بیست وچوار سه عات به سیاسه ت و 
شۆڕشگێڕ  مرۆڤی  به هه رحاڵ   بژی،  سیاسه ت  بۆ 
كه سێكه  هه موو ژیانی خۆی بۆ سیاسه ت ته رخان 
ده كات و جگه  له  سیاسه ت هه رچی شتیتر هه یه  له  
ژیانی ده یكاته ده رێ، مرۆڤێكی له مجۆره ش مه حاڵه و 
به وه   حه ز  خه ڵك  زۆرینه ی  نامرۆڤانه یه .  مرۆڤێكی 
ناكه ن به رده وام سه رقاڵی سیاسه تكردن بن، ئه وی 
بدات،  پ��ێ  ده ن��گ��ی  ه��ه ب��ێ��ت و  ك��ان��دی��دای  پێیخۆشه  
هاوكات بڕیۆك له  سانۆریش له سه ر ئه و نوێنه رانه  
نوێنه رایه تی ده كه ن.  دابنێت كه  هه ڵیان ده بژێرێت و 
هه ر ئه مه شه  سیاسه ت ده كات به ئه ركێك و هه روه ها 
په رله مانیش  دیموكراسی  به مه سه له ی  ڕه وای��ه ت��ی 

ده به خشێت.
خه ونه   نه ویسته ،  به ڵگه   س��اده  و  حه قیقه ته   ئه م 
قووڵ  و وه همه  گه وره كه مانی: خۆ به ڕێوه بردن بوو، 
تووشی شۆك كرد، ئێمه  وه ك ماركسیستێكی ئازاد 
لایه نگری خۆبه ڕێوه بردن و شورا كرێكاریه كان بووین، 
به پێچه وانه ی كۆمۆنیسته  دۆگماتیست و ماركسیسته  
دیسپۆتیزمیه كانه وه  كه  له و كاته دا لایه نگری پلان و 
به رنامه  بوون، ئێمه  پێمانوابوو به رنامه و پلانڕێژی 
له به رئه وه ی  تۆتالیتاریزم،  له   قێزه ونه   جۆرێكی 
پێویستییه كانی كۆمه ڵگه  له  سه ره وه ڕا دیاریده كات و 
جۆر و بڕی به رهه مه كانیش به سه ر به رهه مهێنه راندا 
پشێویی و  بۆ  حسابكردنێك  هیچ  به بێ  ده سه پێنێت، 
زۆر  خۆبه ڕێوه بردن  داخۆ  به ڵام  ب��ازاڕ،  نائارامیی 
ل��ه  ب��ه رن��ام��ه داڕش��ت��ن و پ��لان��ڕێ��ژی ژی��ران��ه ت��ره ؟ ئایا 
به رهه مهێنه ره كان  ب��ه رئ��ه وه ی  ناباته   په نا  ئه ویش 
ده ستبكێشنه وه و ده سته به رداری ده سه ڵاتی بڕیاردان 
ئایا  ده بژێرن؟  هه ڵیان  به ڕێوه به رانه ی  ئه و  بۆ  بن، 
ئه وانیش لای خۆیانه وه  وه ك بیرۆكراسیه كان یاخود 
وه ك سه رمایه داره كان ڕه فتارناكه ن كاتێك وابه سته ی 

یاساكانی كێ بڕكێ و بازاڕده بن؟ ئایا ئه مه  گه ڕانه وه  
نییه  بۆ سه ره تا؟

بۆ  ڕێگه یه ك  هیچ  كه   نایه ت  مانایه   ب��ه و  ئه مه  
سیاسه تی چه پگه رایی نه ماوه ته وه ، به ڵام له  كاتێكدا 
پێناسه یه  بێت كه  ئه گه ڕێكه   سیاسه ت هه ڵگری ئه و 
ب��ۆ گ��ۆڕی��ن��ی ژی���ان ب����ه ره و ب��اش��ت��ر، ئ���ه وا ده بێت 
توانایانه   ئه و  واقیع و  هاوتای  چه پگه رایی  پ��ڕۆژه ی 
ناوه وه یدا  له   ئ��ه وه ی  بۆ  هه یه ،  واقیعدا  له   كه   بێت 
گۆڕان دروستبكات، به بێ هیچ دابڕانێكی ڕادیكالانه  
به تاڵدا  بازنه یه كی  ب��ه ده وری  نییه   تێدا  گومانی  كه  
ده خ��ول��ێ��ت��ه وه . ك��ه وات��ه  پێویسته  ل��ه  س��ه ر چ��ه پ له  
واقیعیی.  ه��ه م  بێت و  چاكسازیی  ه��ه م  كاتدا  ی��ه ك 
لێره دا مه به ستم چه په ، نه ك چه پی توندڕه و، چونكه  
ئه فسانه ی  له سه ر  توندڕه و  چه پی   هه نووكه ش  تا 
ژێره وژووركردنی  پیتالیزم و  كه   تاروماركردنی 
وه ك  ئێستاش  تا  ده ژی و  به رهه مهێنان  شێوازی 
ده ستپێده كات  ئایدیایه وه   له و  )ماركس(،  سه رده می 
پێداویستییه كانی  ده سته به ری  سه رمایه داریی  كه  
مرۆڤ ناكات و له  سایه ی سستمێكیشدا داكۆكی له  
جیاوازی كۆمه ڵایه تی بكات، چاكسازیكردن كارێكی 
مه حاڵه و بێ پاساوه، هه ر بۆیه  كورترین و خێراترین 
یه كسانییان،  م��رۆڤ و  به خته وه ركردنی  بۆ  ڕێگه  
ئه م  سه رمایه دارییه .  ناوبردنی  له   پاكتاوكردن و 
ئه فسانه ی له ناوبردنه ش، گه وره ترین وه همه، یه كه م 
هه مان سه رمایه داریی  ئه وه ی سه رمایه داری  له به ر 
فشاری  له ژێر  چونكه   نییه ،  )م��ارك��س(  ڕۆژگ���اری 
خه باتی چینایه تیدا، سه رمایه داریی ناچاربوو به خۆیدا 
ئایدیای  ب��ه ج��ۆرێ��ك  چاكبكات.  خ��ۆی  بچێته وه و 
له ده ستدا.  پێكه وه   خۆی  ڕه وایه تی  هێزو  ش��ۆڕش، 
دووه میش له به ر ئه وه ی شۆڕش به رپانابێت و پاساوی 
به رپابوونی نابێت، ته نها له بارودۆخه  كڵۆمدراوو له  
سایه ی ئه و سستمه  سیاسییانه دا نه بێت كه  هه موو 
شتێك سه ركوت ده كه ن و ته واوی تواناكانی كۆمه ڵگه  
شێوازی  ژیانیان و  ش��ێ��وازی  به ره وپێشبردنی  بۆ 
نیوه ناچڵ   ڕی��ف��ۆرم��ی  ب��ه ه��ه ن��دێ��ك  ب��ه ره��ه م��ه��ێ��ن��ان، 
په كده خه ن، له  دۆخێكی ئاوه هادا ئه لته رناتیڤێكی دیكه  
تا  مه نجه ڵه كه   سه رقاپی  هه ڵدانه وه ی  له   جگه   نییه ، 

له   به هه رحاڵ   ئازادبن.  كوڵهاتووه كان  وزه   توانا و 
هیچ  پێشكه وتووه كاندا،  سه رمایه دارییه   كۆمه ڵگه  
ن��ه م��اوه، له   ب��ارودۆخ��ه  ك��ڵ��ۆم��دراوه   ئ��ه و  بوونێكی 
زۆربه ی زۆری ئه و كۆمه ڵگه یانه دا له  نێوان چه پڕه وو 
ڕاستڕه وه كاندا ئاڵوێردی ده سه ڵات ده كرێت، ئه مه ش 
جۆرێك له  میكانیكیه تی دیاله كتیكی له  نێوان پرانسیپی 
یه كسانی  داواكردنی  له گه ڵ   ئ��ازاد،  ب��ازاڕی  ئابوری 

كۆمه ڵایه تیدا دروستده كات.
ئایا ئه مه  مانای ئه وه یه  كه  ئایدیۆلۆژیای چه پڕه وی 
ڕادیكالانه ، هه موو ئیعتیبارێكی له ده ستداوه ؟ ئه وه ی 
به های  ن���رخ و  ل��ه   كه مه كێك  هێشتا  بێت  ڕاس��ت��ی 
ئه فسانه یه كی  وه ك  ناوه ندیشدا  هه ندێك  له   م��اوه و 
كاتێكدا  له   ده گێڕێت،  خ��ۆی  ڕۆڵ��ی  مۆبێلیزه كردن 
مه رج نییه  ئه فسانه  بگۆڕێت به واقیع و بۆشیناكرێت، 
به ڵام ئه گه ر بۆیكراو ئه و گۆڕانه  ڕوویدا، ئه وا جگه  

له  ماڵوێرانی هیچی دیكه ی لێشین نابێت.
زیاتره ،  دیموكراسی  پێویسته   ئه مڕۆكه   ئه وه ی 
نه ك دابڕانی ڕادیكاڵانه . گومانی تێدانییه  گواستنه وه  
ده بێته مایه ی  یه كێكیدی،  ب��ۆ  ده س��ه ڵات��ێ��ك��ه وه   ل��ه  
هه ڵپه ساردنی پرۆسه ی دیموكراسی. ته نانه ت ئه گه ر 
شۆڕشگێڕه كان، به ڕێگه ی دیموكراسیش ده سه ڵاتیان 
ڕادیكالیه كه یان  بیروباوه ڕه   لۆژیك و  ده ست،  گرته  
ده ستبه رداری  دیموكراسی  به ڕێگه ی  وایانلێده كات، 

نه بن.
به گۆچانه   ك��ه   خێوێكه   ئ����ه وان  لای  ش���ۆڕش 
بارودۆخه كان  ت����ه واوی  ده س��ت��ی،  سیحرییه كه ی 
مرۆڤایه تی  بۆ  به خته وه ری  ده ك��ات و  ژێ���ره وژوور 
دێنێت، ئه گه ر نه شیانه وێت و حه زیشیان پێی نه بێت. 
تۆتالیتاریزم،  ت��ۆوی  له   بریتییه   خۆی  بۆ  ئه مه ش 
تاكه   شۆڕشگێڕانه دا.  ئایدیۆلۆژیایه كی  هه موو  له  
تۆتالیتاریزمه كانی  ته واوی  له   ده شێت  كه   وانه یه ك 
ده رگه ی  ئه وه یه   ببین،  فێری  بیسته مه وه   س��ه ده ی 
دیموكراسی ڕاسته قینه  چه ند به رته سكیش بێت، نابێت 
جارێكیدی  شۆڕشگێڕییه وه   خه ونێكی  هیچ  به ناوی 

كڵۆم بدرێت.

